
Komuna e Pejës/Peć

se neće ovako završiti, 1.11.2001, FDH-31177; 
URVIPPB, Na braniku .., 77, 78.

Sanije (Binak) Balaj
(5.12.1963, shqiptare nga Strellci i Ulët/Donji 
Streoc, komuna e Pejës/Peć, nëpunëse, e 
pamartuar)

Sanija jetonte me familjen e vet në Strellc të 
Ulët/Donji Streoc. Punonte në një agjenci 
turistike në Pejë/Peć. Në datën 12.08.1998, 
Sanija, së bashku me dy të afërm të saj, 
u nis në Pejë/Peć për të blerë një telefon 
celular. Përderisa po kalonin nëpër Baran/
Barane, ata u ndalën nga pjesëtarët e UÇ­
K-së. Sanijen e çuan në shtabin lokal për 
ta marr në pyetje. Gjatë kontrollimit, te ajo 
e kanë gjetur një adresar me emrat e disa 
serbëve. Pasi u morr në pyetje për një kohë 
të shkurtër, Sanijen e liruan. Përderisa në 
shtab priste për transport, Sanijen serish e 
morri në pyetje Idriz Gashi, një komandant 
lokal i UÇK-së. Më vonë, Gashi, së bashku 
me një pjesëtar tjetër të UÇK-së, e ka çuar 
dhe vrarë Sanijen te vendi i quajtur Lugu i 
Isufit/Isufov do, që gjendet në një pyll pranë 
fshatit Vranoc/Vranovac. Po atë ditë, sipas 
urdhrit të Idriz Gashit, disa ushtarë të UÇ­
K-së e kanë varrosur Sanijen në vendin ku 
ajo ishte vrarë. Pas dy-tri ditësh, e kanë 
zhvarrosur trupin e saj dhe e kanë çuar në 
drejtim të panjohur. Në muajin shtator të 
vitit 1998, trupi i Sanijes u zbulua në ka­
nalin e Liqenit të Radoniqit/Radonjićko 
jezero. Familjarët nuk kishin mundësi ta 
identifikonin trupin e saj. Pushteti serb e ka 
varrosur Sanijen në varrezat e fshatit Pisk­
otë/Piskot [Gjakovë/Đakovica]. Në muajin 
maj të vitit 2007, u bë zhvarrimi i mbetj­
eve të saj mortore. Pas identifikimit, ato 
iu dorëzuan familjes më 3.07.2007. Sanija 
u varros në Strellcin e Ulët/Donji Streoc. 
Gjykata Supreme e Kosovës e ka nxjerr 
aktgjykimin fuqiplotë, me të cilin Idriz Ga­
shi u dënua me burg në kohëzgjatje prej 14 
vjetësh për vrasjen e Sanije Balajt. 
Burimet: ICTY, IT-04-84 (R.Haradinaj dhe 
të tjerë), aktgjykimi, 03.04.2008, http://www.
hlc-rdc.org/index.php?lid=sr&show=Pr­
avdaIReforma&int_cid=124&cat=Transkripti/
Predmet-Haradinaj-i-drugi-(-IT-04-84-); 
Gjykata e Qarkut Pejë, P.nr. 329/09 (Idriz 
Gashi), aktgjykimi, FDH-33972; VSK, KZ-108/

2010 (Idriz Gashi), aktgjykimi, 25.11.2010, 
FDH-36918; OMPF, Mbetjet, FDH-15297; 
USCG KGDH, Regjistri.., FDH-8817; Oteta ist­
ina, IV nr.1, qershor 2008, FDH-20109; deklara­
ta A.K.H, FDH-36667.

Besart (Selman) Kadrija
(7.08.1979, shqiptar nga Peja/Peć, i papunë, i 
pamartuar, pjesëtar i UÇK-së)

Shkëlzen (Gani) Berisha
(15.04.1984, shqiptar nga Pozhari/Požar, 
komuna e Deçanit/Dečani, nxënës)

Besarti ka aderuar në UÇK në fund të 
muajit mars të vitit 1998 në Gloxhan/
Glođane, ku ishte strehuar me familje, kur 
u larguan nga vendbanimi i vet në lagjen 
Dardania I/Breženik I në Pejë/Peć. Në 
datën 13.08.1998, Shkëlzeni, në shoqërinë 
e axhës dhe një të afërmi tjetër, u nis nga 
fshati Pozharë/Požar për në Malin e Zi. 
Natën e kaluan në Strellc/Streoc. Në 
mëngjes, më 14.08.1998, e vazhduan 
rrugën për Mal të Zi, së bashku me një 
grup ushtarësh të UÇK-së. Në grupin e 
ushtarëve të UÇK-së, i cili kishte për detyrë 
t’i bartte ushtarët e plagosur për shërim në 
Shqipëri, ishte edhe Besarti. Gjatë natës, 
më 14.08.1998, ata kaluan në territorin e 
Malit të Zi, në bjeshkën Bogiqevica [Plav, 
Mali i Zi]. Gjatë rrugës, ata hasën në pritën 
e ushtrisë së UJ-së, e cila hapi zjarr ndaj 
kolonës shqiptare. Shkëlzeni dhe Besarti u 
qëlluan për vdekje menjëherë. Ushtria i ka 
bartur trupat e tyre në spitalin e Beranes, 
ku u krye obduksioni. Pas disa ditësh, më 
20.08.1998, Besarti dhe Shkelzeni u var­
rosën në varrezat e fshatit Vataj, komuna 
e Plavës. Pas përfundimit të konflikteve, që 
të dy u shpallën dëshmorë të luftës. 
Burimet: deklarata S.K, FDH-15428; deklar­
ata R.B, FDH-17035; J. Martinsen, Regjistri.., 
FDH-26092.

Ahmet (Bajram) Krasniqi
(12.01.1966, shqiptar nga Peja/Peć, bujk, i 
pamartuar)

Ahmeti me familje kanë jetuar në lagjen Da­
rdania III/Breženik III [Pejë/Peć]. Në fund 
të muajit qershor të vitit 1998, Ahmeti me 
familjarët e vetë e braktisën shtëpinë, sepse 


